
[bookmark: _GoBack]«Հայաստանի Հանրապետության կառավարության և Ռուսաստանի Դաշնության կառավարության միջև Հայաստանի Հանրապետության ոստիկանության և Ռուսաստանի Դաշնության ներքին գործերի մարմինների իրավասությանը վերաբերող հարցերի շուրջ տեղեկատվական փոխգործակցության և էլեկտրոնային եղանակով տեղեկատվության փոխանակման մասին» համաձայնագրի վավերացման նպատակահարմարության վերաբերյալ
ՀՀ ոստիկանությունը տեղեկատվության փոխանակումն իրականացնում է 1992թ. Չոլպոն Ատայում ստորագրված «ԱՊՀ մասնակից պետությունների ներքին գործերի նախարարությունների տեղեկատվության փոխանակման ոլորտում փոխհարաբերությունների մասին» միջգերատեսչական և 2009թ. Աստանայում կնքված «Հանցավորության դեմ պայքարի ոլորտում տեղեկատվության փոխանակման մասին» միջպետական համաձայնագրերի հիման վրա: 
Սակայն վերոնշյալ ակտերը հնարավորություն չեն ընձեռում ԱՊՀ մասնակից պետություննների իրավապահ մամինների «Криминалистика СНГ» ցանցին միանալու և նրա միջոցով տեղեկատվություն փոխանակելու, առավել ևս տեղեկատվական ռեսուրսներին առցանց հասանելիություն ստանալու համար (ԱՊՀ մասնակից պետությունների ինֆորմացիոն բանկի զանգված):
Հարկ է նշել, որ ներկայումս ՀՀ ոստիկանության կողմից միջպետական բանկի հետ տեղեկատվությունը փոխանակում է միջազգային հեռախոսակապով, օգտագործելով dial-up մոդեմ, ինչը չի բավարարում ներկայիս պահանջների ինչպես տեղեկատվության փոխանակման օպերատիվության, այնպես էլ ծավալների առումով: 
Երկու գերատեսչությունների միջև տեղեկատվության փոխանակման օպերատիվությունը էլ ավելի դյուրացնելու, ինչպես նաև տեղեկատվական ռեսուրսներին առցանց հասանելություն ստանալու նպատակով 2017թ. մշակվել և 2021թ. մայիսի 13-ին Մոսկվա քաղաքում ստորագրվել է «Հայաստանի Հանրապետության կառավարության և Ռուսաստանի Դաշնության կառավարության միջև Հայաստանի Հանրապետության ոստիկանության և Ռուսաստանի Դաշնության ներքին գործերի մարմինների իրավասությանը վերաբերող հարցերի շուրջ տեղեկատվական փոխգործակցության և էլեկտրոնային եղանակով տեղեկատվության փոխանակման մասին» համաձայնագիրը (այսուհետ՝ Համաձայնագիր):
Համաձայնագրի շրջանակներում կողմերի միջև համագործակցությունը կիրականացվի Ռուսաստանի Դաշնության ներքին գործերի նախարարության և Հայաստանի Հանրապետության ոստիկանության միջև: Համաձայնագրի հիման վրա Կողմ պետությունների իրավասու մարմինները պետք է որոշեն տեղեկատվության փոխգործակցության ապահովման համար լիազորված ստորաբաժանումների ցանկը:
Համաձայնագրի վավերացմամբ Կողմ պետությունների իրավասու մարմինները՝
· էլեկտրոնային եղանակով միմյանց կտրամադրեն և կստանան իրենց վարույթում առկա տեղեկատվությունը, և/կամ համաձայն տեխնիկական արձանագրությունների՝ տեղեկատվական համակարգերի ռեսուրսների անհատույց հասանելիությունը՝ իրենց կողմից համաձայնեցված ծավալով,
· կամրագրեն տեղեկատվության տրամադրումը, ձեռքբերումը և ոչնչացումը,
· կամրագրեն մյուս Կողմ պետության իրավասու մարմնի հասանելիությունը իրենց տեղեկատվական համակարգերի ռեսուրսներին,
· կապահովեն համաձայնագրի շրջանակներում ձեռք բերվող տեղեկատվության անվտանգությունը՝ համաձայն յուրաքանչյուր Կողմ պետության օրենսդրության և միջազգային պայմանագրերի, որոնց մասնակիցներն են հանդիսանում իրենք,
· համաձայնագրի շրջանակներում ստացված տեղեկատվությունը կօգտագործեն բացառապես ծառայողական նպատակներով և առանց տեղեկատվությունը տրամադրած Կողմ պետության իրավասու մարմնի նախնական գրավոր համաձայնության չեն փոխանցի երրորդ կողմին,
· կպահպանեն տեղեկատվական անվտանգության պահանջները և տեղեկատվական համակարգերում աշխատանքի կանոնները:
Համաձայնագիրն ուժի մեջ է մտնում Կողմերի կողմից՝ այն ուժի մեջ մտնելու համար անհրաժեշտ ներպետական ընթացակարգերի կատարման մասին դիվանագիտական ուղիներով ստացված վերջին գրավոր ծանուցման օրվանից:
Հարկ է նշել, որ Կողմերն ինքնուրույն կրելու են Համաձայնագրի կատարման ընթացքում առաջացող ծախսերը: Համաձայնագիրը համաձայնեցվել է ՀՀ ֆինանսների, արդարադատության, արտաքին գործերի և տարածքային կառավարման և ենթակառուցվածքների  նախարարությունների հետ:
Համաձայն ՀՀ ֆինանսների նախարարության եզրակացության՝ Համաձայնագրում  առկա են ՀՀ պետական բյուջեի ծախսերի ավելացման հանգեցնող դրույթներ (մասնավորապես՝ Համաձայնագրի 1-ին, 4-րդ և 7-րդ հոդվածները): Միաժամանակ Համաձայնագրում եկամուտների նվազեցում նախատեսող դրույթներ չկան:
Ըստ ՀՀ արդարդատության նախարարության եզրակացության՝  Համաձայնագիրը չի պարունակում Հայաստանի Հանրապետության օրենքներին հակասող, օրենքի փոփոխություն կամ նոր օրենքի ընդունում նախատեսող նորմեր: Միաժամանակ Համաձայնագիրը ենթակա է վավերացման ՀՀ Սահմանադրության 116-րդ հոդվածի 1-ին մասի 1-ին և 4-րդ կետերի, «Միջազգային պայմանագրերի մասին» օրենքի 10-րդ հոդվածի 2-րդ մասի 1-ին և 4-րդ կետերի դրույթների հիմքով: 
Արտաքին գործերի նախարարության տրամադրած տեղեկանքի համաձայն՝ 2021թ. մայիսի 24-ի դրությամբ՝ ռուսական կողմից չի ստացվել ծանուցում՝ Համաձայնագրի ուժի մեջ մտնելու համար անհրաժեշտ ընթացակարգերի կատարման մասին:
Համաձայնագրի վավերացումը Հայաստանի Հանրապետության վարած արտաքին քաղաքականության առումով նպատակահարմար է։  

ՀՀ ոստիկանություն
